
বন্ধুৰ আগত প্ৰকাশ কৰিছিল। সেইবিলাক বন্ধুৱে বৰা
ডাঙ্গৰীয়াকে সেই গুৰুতৰ কাম হাতত লবলৈ অনুৰোধ
কৰে। বৰাদেৱে সাহিত্য সম্বন্ধীয় বহুত কথা প্ৰত্নতত্ত্ববিদ্
৺হেমচন্দ্ৰ গোস্বামীৰ লগত সদাই পৰামৰ্শ কৰিছিল।
সাৰথিখন উষাত প্ৰকাশ হোৱাৰ আগেয়ে ৺হেমচন্দ্ৰ
গোস্বামী দেৱক চাবলৈ দিছিল। কটন কলেজত বৰা
ডাঙ্গৰীয়াই যেতিয়া অধ্যাপক কাম ললে তেতিয়া অসমীয়া
ছাত্ৰ সকলক অসমীয়া ভাষাৰ উন্নত ব্যাকৰণ সম্বন্ধে, অস-
মীয়া ৰচনা সম্পৰ্কে আৰু বাক্যবিন্যাসৰ নিয়মপ্ৰণালী আৰু
অসমীয়া ভাষাৰ জতুৱা ঠাচবোৰৰ বিষয় এটা দীঘলীয়া বহিত
হাতে লিখা নোট কৰি নি ছাত্ৰ সকলৰ আগত বক্তৃতা দিছিল।
কটন কলেজত অসমীয়া ভাষা সম্বন্ধে বক্তৃতা দিব লগীয়া
হোৱাতো এনে এটি অভাবৰ কথা তেওঁৰ মনত খেলাইছিল
বুলি অনুমান হয়। সি যি কি নহওক আমি পঢ়াকালত বৰা
ডাঙ্গৰীয়াই বক্তৃতা দিয়া কথাবোৰৰ পৰা যুগুত কৰা আমাৰ
এটি নিজা নোট বহি আছে। এই নোট বহিৰ বিষয়বোৰ
আৰু বহল ব্যাকৰণৰ বিষয়বোৰ প্ৰায় একে। সেই বাবে
আমাৰ অনুমান হয় যে, অসমীয়া ভাষাৰ এখন বৃহৎ ব্যাকৰণ
ৰচনা কৰাৰ ভাব বৰা ডাঙ্গৰীয়াৰ বহুদিনৰ আগৰে পৰা
আছিল। মুঠতে তেওঁৰ সাহিত্যিক বন্ধুসকলে কিতাপখনি
শীঘ্ৰে উলিয়াই দিবলৈ বিশেষ অনুৰোধ আৰু তাগিদ
কৰিছিল।

		 এই পৃষ্ঠাটো শেষবাৰৰ কাৰণে ৪ মাৰ্চ ২০২২ তাৰিখে ১৫:১৩ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।



		গোপনীয়তা নীতি
	ৱিকিউৎসৰ বিষয়ে
	দায়লুপ্তি
	Code of Conduct
	উন্নয়নকাৰী
	পৰিসংখ্যা
	কুকিৰ বিবৃতি
	মোবাইল সংস্কৰণ



		[image: Wikimedia Foundation]
	[image: Powered by MediaWiki]





		

	
 

 

		
		

সীমিত সমলৰ প্ৰস্থ টগ'ল কৰক







